
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2020  ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. [bookmark: _GoBack]ՀՀ ֆինանսների նախարարություն
	27.08.2021թ.

	
	N 01/8-3/13627-2021

	Նկատի ունենալով, որ «ՀՀ կառավարության պահուստային ֆոնդ» ծախսային ծրագրում առկա  գումարները ինն ամսվա կտրվածքով բավարար չեն վերը նշված ծախսերը կատարելու համար և, հաշվի առնելով ընթացիկ տարվա առաջին կիսամյակի կտրվածքով ՀՀ կրթության, գիտության, մշակույթի և սպորտի նախարարության բյուջեի կատարողականը (89.9%), խնդրում ենք քննարկել լրացուցիչ ծախսերը ՀՀ 2021 թվականի պետական բյուջեով նախարարությանը նախատեսված ընդհանուր միջոցների հաշվին իրականացնելու հնարավորության հարցը:
	
	Չի Ընդունվել:
Համաձայն ՀՀ վարչապետի բանավոր հանձնարարականի՝ գումարը նախատեսվում է հատկացնել ՀՀ կառավարության պահուստային ֆոնդից:

	Միաժամանակ հայտնում ենք, որ չնայած Նախագծին կից հիմնավորմամբ նշված է Նախագծի կապը ՀՀ կառավարության ծրագրի հետ, սակայն ներկայացված չեն միջոցառման արդյունքային ցուցանիշները, դրանց ազդեցությունը ՀՀ կառավարության ծրագրով սահմանված կոնկրետ թիրախների և նպատակների ապահովմանը, վերջնական արդյունքային ցուցանիշների վրա:

	
	Չի ընդունվել է:
Քանի որ 1041 ծրագրի «11001. ՀՀ առաջնություններին և միջազգային միջոցառումներին մասնակցության ապահովման համար մարզիկների նախապատրաստում և առաջնությունների անցկացում» միջոցառումը հանդիսանում է գոյություն ունեցող միջոցառում, ուստի 2021 թվականի պետական բյուջեով վերջինիս համար արդյունքային ցուցանիշներ արդեն իսկ սահմանված են, և լրացուցիչ ցուցանիշներ սահմանելու անհրաժեշտություն չկա, իսկ հաշվի առնելով այն հանգամանքը, որ նախագծով առաջարկվող ֆեդերացիաների օրացուցային պլաններում փոփոխություններ չի կատարվում, ուստի արդյունքային ցուցանիշները ևս չեն փոփոխվում:




